
Nd. 254. Frumvarp til laga
um læknisvitjanasjóði.

Flm.: Helgi Jónasson, Vilmundur Jónsson.

1. gr.
Ríkissjóður leggur árlega fram fé til læknisvitjanasjóða, er stofnaðir verða i 

læknishéruðum samkvæmt ákvæðum laga þessara, gegn þriðjungsframlagi annars 
staðar að. F ram lag ríkissjóðs m á ekki fara fram  ú r  1 kr. á hvern  héraðsbúa, er 
heima á utan þess kaupstaðar eða kauptúns, þar sem læknir situr, og ekki yfir 1000 
kr. til hvers iæknisvitjanasjóðs.

2. gr.
Læknisvitjanasjóðir, er njóta hfunninda samkvæmt lögum þessum, skulu ná 

til heils læknishéraðs og hafa að markmiði að styrkja  til læknisvitjana héraðsbúa, 
sem eiga erfiða læknissókn, eða létta þeim læknissóknina á annan  hátt.

í stjórn læknisvitjanasjóðs skulu vera bæjarfógeti, sýslumaður eða lögreglu- 
stjóri þess lögsagnarumdæmis, er meiri hluti hlutaðeigandi læknishéraðs heyrir 
undir, og tveir menn kosnir á sameiginlegum fundi oddvita allra hreppa læknis- 
héraðsins. Form aður er reikningshaldari og gjaldkeri sjóðsins.

Stjórn læknishéraðasjóðs setur að öðru leyti reglur um starfsemi sjóðsins, er 
ráðherra  staðfestir. í  reglum þessum skulu vera ákvæði til tryggingar hagsm unum  
íhúa mjög afskekktra staða. IJess skal og gætt, að samlagsmenn sjúkrasamlaga inn- 
an læknishéraðs séu eigi m iður settir að því er tekur til aðstoðar sjóðsins en aðrir 
héraðsbúar.

3. gr.
Þegar læknisvitjanasjóður hefur verið stofnaður í læknishéraði og ný tu r  styrks 

samkvæmt lögum þessum, falla niður læknisvitjanastvrkir þeir, er héraðinu kunna 
sérstaklega að vera ætlaðir í fjárlögum.

4. gr.
Lög þessi öðlast gildi 1. jan ú ar  1942.

G r e i n a r g e r ð .
Eins og 1. gr. frumv. ber með sér, er þar farið fram  á, að ríkissjóður leggi fram 

fé til læknisvitjanasjóða, sem stofnaðir kunna  að verða, gegn þriðjungsframlagi 
annars  staðar að. Þó má framlag ríkissjóðs ekki fara fram ú r  1 kr. á hvern héraðs- 
búa utan þess hrepps, er læknirinn situr í, og aldrei nema hærri upphæð á  ári en 
1000 kr. til hvers einstaks læknishéraðs. Eins og kunnugt er, hagar víða svo til í



dreifbýlinu hér á landi, að fjöldi fólks á nijög langt til læknis og læknisvitjanir 
því mjög kostnaðarsamar. í sumum héruðum  er það þannig, að um helmingur hér- 
aðsbúa býr í 40—50 km fjarlægð og þaðan af  meiri frá lækni, og er því ferðakostn- 
aðurinn, hvort sem notaðir eru bílar eða bátar, 60—80 kr. fyrir  eina læknisferð. 
Og sjá allir, hvað það verður tilf innanlegur ú tgjaldaliður fyr ir  marga, þegar mikil 
veikindi steðja að. Þetta hefur Alþingi líka áður viðurkennt með því að veita styrk 
til ým sra  hreppa, sem sérstaklega hafa verið illa í sveit settir hvað þetta snertir, 
en bæði er nú það, að ým sar aðstæður hafa breytzt og breytast árlega með bættum 
og breyttum  samgönguleiðum, svo að þeir hreppar, sein áttu öðrum frem ur rétt 
á styrk fyr ir  nokkrum  árum, eiga nú trauðlega rétt til slíkra hlunninda, saman- 
borið við ým sar aðrar sveitir í h inum  ýmsu héruðum. Með frumv. þessu er öllum 
læknishéruðum gefinn kostur á, gegn framlagi ú r  læknishéruðunum, að mynda sjóð 
til úrbóta í þessu, sem verður undir stjórn þar til k jö rinna m anna ú r  læknishérað- 
inu sjálfu og eru því nákunnugir  öllum aðstæðum.


